Panduan Syarahan Perdana Profesor
PENGANTAR
Syarahan Perdana Profesor adalah suatu program rasmi khusus yang berkaitan dengan pemasyuran ketokohan seorang ahli akademik yang telah dilantik sebagai seorang profesor tetap atau seorang profesor emeritus di Universiti Teknologi Malaysia (UTM). Tujuan Syarahan Perdana Profesor dianjurkan adalah untuk menyebarluas ilmu pengetahuan, kepakaran dan penemuan inovatif seorang profesor UTM kepada khalayak ramai sebagai bukti ketokohan akademiknya. Setiap profesor di UTM wajar memberikan syarahan perdananya sebagai salah satu syarat kenaikan pangkat ke tahap profesor atau apabila dilantik sebagai seorang profesor emeritus.

Syarahan yang terbuka kepada umum disyorkan disampaikan dalam bentuk dan bahasa yang mudah difahami agar masyarakat dapat mendapat manfaat daripada ilmu dan kepakaran profesor berkenaan.UTM tidak wajar digelar hanya menara gading tetapisebenarnyasebuah gedung ilmu yang relevan dengan perkembangan masyarakat setempat dan global. Melalui Syarahan Perdana Profesor pelbagai isu, gejala dan masalah semasa dan masa hadapan dikupas secara sistematik dan disarankan penyelesaiaiannya melalui perspektif bidang ilmu profesor berkenaan. Melalui program ini, UTM menyumbang kepada kecemerlangan ilmu dan juga tamadun bangsa Malaysia. Khalayak yang datang mendengar syarahan bukan sahaja mendapat ilmu tetapi turut meraikan pemasyuran seorang profesor UTM. 
Wacana ilmu dalam bentuk syarahan adalah sebahagian daripada tradisi budaya ilmu para ilmuan sejak zaman berzaman dan budaya unggul ini diteruskan oleh UTM sejak sepuluh tahun lalu pada tahun 2002. Oleh kerana program ini berbentuk akademik maka program ini sejak dahulu lagi merupakan salah satu aktiviti di bawah Pejabat Timbalan Naib Canselor Akademik dan Antarabangsa.

Untuk memulakan tradisi dan menunjukkan tauladan yang baik, Timbalan Naib Canselor Akademikpada waktu itu iaitu Dato’ Prof. Parid Wardi Bin Sudinsendiri menyampaikan Syarahan Perdana Profesor pertama bertajuk Housing, Managing a Dream: Some Thoughts on the Provision of Housing in Malaysiapada 2 Oktober 2002.Tradisi ini kemudian diteruskan oleh profesor UTM yang lain. Sehingga ke hari ini, seramai 44 orang profesor sudah menyampaikan Syarahan Perdana Profesor mereka. Bagaimanapun, ramai lagi profesor yang belum lagi menyampaikan syarahan mereka dan bilangan ini semakin bertambah setiap tahun.
Sebagai sebuah universiti penyelidikan yang inovatif, entrepreneurial dan global, Syarahan Perdana Profesor harus terus digilap sebagai wadah efektif untuk memasyarakatkan ilmu dan memasyurkan ilmuannya. Oleh itu, selepas memegang jawatan Timbalan Naib Canselor Akademik dan Antarabangsa, saya mengambil initiatif bersama beberapa pihak seperti Majlis Profesor UTM, Penerbit UTM Press, Perpustakaan Sultanah Zanariah dan Hal Ehwal Koporat untuk menggerakkan semula program Syarahan Perdana Profesor. Tindakan ini adalah sebagai kesinambungan tugas yang dipikul oleh Prof. Dr. Ir. Mohd. Azraai Bin Kassim, mantan Timbalan Naib Canselor (Akademik dan Antarabangsa) sebelumnya. 
Memandangkan maklumat dan tatacara mengenai pelbagai hal Syarahan Perdana Profesor tidak terpusat dan terdapat di dalam pelbagai dokumen maka sebuah buku panduan Syarahan Perdana Profesor difikirkan sesuai sekali diterbitkan pada waktu ini untuk membantu pelbagai pihak dalam penganjurannya. Dalam hal ini, saya ingin merakamkan penghargaan saya kepada semua pihak terutama Prof. Dr. Ahmad Zaki Abu Bakar bagi pihak Majlis Profesor UTM yang mengambil tanggungjawab menyelanggara penulisan buku ini dalam tempoh yang singkat, ahli jawatankuasa Syarahan Perdana Profesor kerana menyemak manuskrip dan Penerbit UTM Press kerana menguruskan penerbitan buku ini.
Adalah harapan kami agar buku ini dapat digunakan secara efektif oleh semua pihak sebagai sumber rujukan dan panduan untuk menjayakan Syarahan Perdana Profesor.
Prof. Dr. Rose Alinda Binti Alias

Timbalan Naib Canselor (Akademik dan Antarabangsa)
Merangkap Pengerusi Syarahan Perdana Profesor UTM

29 Mei 2012
PRAKATA

Sebagai sebuah majlis rasmi universiti yang gah, sebuah Syarahan Perdana Profesor tidak boleh dipandang enteng dan harus diberikan perhatian khusus. Banyak perkara perlu dilakukan sebelum, sewaktu dan sesudah sesuatu majlis Syarahan Perdana Profesor. Seiring dengan syarahan yang akan disampaikan, setiap profesor perlu menyediakan sebuah makalah ilmiah mengenai pembentangan mereka yang kemudian akan diterbitkan oleh Penerbit UTM Press sebagai monograf. Hasil penerbitan berkenaan akan diedarkan kepada para hadirin yang datang ke majlis pembentangan Syarahan Perdana Profesor. 
Untuk membantu profesor yang akan memberikan Syarahan Perdana Profesornya maka sebuah buku bernama Garis Panduan Penulisan Teks Syarahan Perdana telah diterbitkan oleh Penebit UTM pada 2002.  Buku ini memperincikan gaya dan standard penerbitan makalah ilmiah yang dikehendaki dan setiap profesor yang akan menyampaikan Syarahan Perdana Profesornya harus mematuhi panduan yang dinyatakan untuk membolehkan hasil tulisan mereka diterbitkan oleh Penerbit UTM Press. Terdapat kes sebelum ini, karya seorang profesor terpaksa diketepikan dan tidak diterbitkan kerana teks yang disediakan tidak mematuhi standard penerbitan Syarahan Perdana Profesor.
Selepas sepuluh tahun berlalu,sudah sampai masanya sebuah buku panduan baru Panduan Syarahan Perdana Profesor yang mengambil kira perkembangan dan keperluan semasa diterbitkan pula berlandaskan buku panduan sebelumnya. Berbanding dengan buku lama yang hanya menjurus kepada garis panduan penulisan teks untuk syarahan perdana, buku baru ini lebih luas cakupannya.Secara am, bab dalam buku ini boleh dikelompokkan ke dalam tiga bahagian. Bahagian pertama memuatkan maklumat utamamengenai maljlis Syarahan Perdana Profesor UTM termasuk tatacara dan perkara iringannya. Bahagian kedua pula memperincikan tanggungjawab pelbagai pihak dalam penganjuran majlis dan aspek pengurusan projeknya. Bahagian ketiga menyatakan gaya dan standard penerbitan yang perlu dipatuhi sebagaigaris panduan penyediaan dan penerbitan makalah ilmiah iringan.
Buku ini terhasil daripada pengalaman UTM mengendalikan Syarahan Perdana Profesor sekian lama dan daripada cambahan idea pelbagai pihak terutama dalam bengkel permurnian tatacara Syarahan Perdana Profesor yang dianjurkan pada 2009.
Adalah menjadi harapan semua pihak agar buku ini dapat membantu persiapan para profesor di samping menyediakan makalah ilmiah dan pameranyang akan mengiringi Syarahan Perdana Profesor mereka supaya menepati resam dan gaya yang ditetapkan. 
Seperti amalan sebelumnya, monograf setiap Syarahan Perdana Profesor yang telah diterbitkan akan dikumpulkanbersama monograf profesor yang lain untuk diterbitkan kemudian dalam bentuk bab buku dalam sebuahbuku kompilasi. Buku ini disasarkan supayaboleh dirujuk dengan lebih mudah lagi oleh orang ramai dan menjadi bukti serta sumber sahih kecemerlangan profesor UTM.
Tanggungjawab penganjuran majlis Syarahan Perdana Profesor bukan jatuh pada bahu profesor yang akan menyampaikan syarahan sahaja tetapi melibatkan juga banyak pihak lain. Oleh itu, buku ini turut berfungsi untuk memaklumkan kepada semua pihak yang terlibat berkenaan apa yang diharapkan daripada mereka dalam pelaksanaan setiap projek Syarahan Perdana Profesor.
Sebagai seorang profesor yang telah menyampaikan syarahan perdananya pada siri kelapan pada 24 Mei 2003, saya sendiri berpendapat wajar sekali diwujudkan sebuah buku panduan yang dapat dirujukuntuk membantu semua pihak membuat segala persiapan berkaitan Syarahan Perdana Profesor. Oleh itu apabila diberi mandat oleh Majlis Profesor UTM untuk menyelenggarakan Syarahan Perdana Profesor UTM maka penerbitan sebuah buku panduan menjadi salah satu perkara yang telah dikenalpasti perlu dilakukan. Apabila mewakili Majlis Profesor dalam jawatankuasa Syarahan Perdana Profesor UTM, keperluan untuk menerbitkan buku ini menjadi lebih mendesak kerana tidak ada satu rujukan khusus yang dapat digunakan sebagai panduan untuk menganjurkan Syarahan Perdana Profesor sehingga terdapat kesilapan dalam penganjuran majlis sebelumnya. Alhamdullillah, Allah memberikan rahmat dan kekuatanNya sehingga membolehkan buku ini disiapkan dengan sempurna dalam masa yang terhad dan diedarkan kepada para profesor yang akan menyampaikan Syarahan Perdana Profesor mereka dalam tahun ini juga.
Dalam kesempatan ini, penyelenggara mengucapkan setinggi tahniah dan penghargaan kepada pelbagai pihak, terutama Prof. Dr. Rose Alinda BintiAlias, Timbalan Naib Canselor (Akademik dan Antarabangsa) kerana menggerakkan semula Syarahan Perdana Profesor bersama Majlis Profesor UTM.Tidak lupa kepada Penerbit UTM Press serta semua ahli jawatankuasa induk dan jawatankuasa kerja Syarahan Perdana Profesor yang bertungkus lumus untuk menyiapkan tatacara Syarahan Perdana Profesor dan penerbitan buku panduan ini. Antara penyumbang yang wajar disebut ialah Dato’ Profesor Dr. Ahmad Bin Darus, Prof. Ir. Dr. Mohd. Warid Bin Hussin, Prof. Dr. Mohd. Ibrahim Bin Seeni Mohd, Prof. Dr. Ahmad Fauzi Bin Ismail, Prof. Dr. Hishamuddin Bin Jamaluddin, Puan. Hjh. Kamariah Nor Binti Mohd Desa, Puan Yasni Nurul Huda Binti Hj Mohd Yassin, Haji Khalid Bin Mazlan, YM Ungku Haliza Binti Ungku Zahar, Puan Zareena Binti Omar, Puan Hafizah Binti Mohamad Ahyah, Puan Khamisah Binti Sulaiman, Puan Sharifah Binti Abdul Ghani, Pn. Norhila Binti Mohd Zait, staf Pejabat Timbalan Naib Canselor (Akademik dan Antarabangsa), Majlis Profesor, penerbit UTM dan Unit Media serta mereka yang terlibat secara langsung dan tidak langsung dalam menjayakan penerbitan ini. Akhir sekali, penyelenggara ingin merakamkan penghargaan kepada Puan Norrizan Binti Alias yang merelakan suaminya berjauhan dan menumpukan perhatian menyiapkan buku ini. Pada penghujung bulan Mei ini, genaplah 35 tahun saya berkhidmat dengan UTM dan buku ini menjadi buah tangan kecil untuk meraikan semua profesor dan ahli akademk UTM. Semoga mereka terus cemerlang menaikkan lagi nama dan keunggulan UTM. Kepada profesor yang belum menyampaikan Syarahan Perdana Profesor mereka dan semua bakal profesor, penyelenggara ucapkan semoga mereka berjaya menyampaikan syarahan mereka dengan sempurna dan bergaya.
Salam hormat.
Prof. Dr. Ahmad Zaki Bin Abu Bakar

13 Mei 2012

BAB 1
MAKLUMAT UTAMA
1.1 Pengenalan

Syarahan Perdana Profesor UTM adalah suatu program rasmi berkaitan dengan pemasyuran ketokohan seorang ahli akademik yang telah dilantik sebagai seorang profesor tetap atau seorang profesor emeritus. Setiap profesor di UTM wajar memberikan syarahan perdananya sebagai salah satu syarat kenaikan pangkat ke tahap profesor atau apabila dilantik sebagai seorang Profesor Emeritus.
Program ini dianjurkan oleh Pejabat Timbalan Naib Canselor Akademik dan Antarabangsa dengan kerjasama Majlis Profesor, Penerbit UTM Press, Unit Hal Ehwal Korporat dan Perpustakaan Sultanah Zanariah.Program ini sudah dimulakan sejak 2002 lagi sebagai salah satu tradisi ilmu UTM.
Maklumat di dalam bab ini disasarkan supaya dapat memberikan maklumat mengenai perkara utama yang penting dalam Program Syarahan Perdana Profesor.
1.2 Bentuk Majlis

Program Syarahan Perdana Profesor UTM adalah sebuah majlis rasmi UTM dalam bentuk wacana ilmu yang gah dan mempunyai prestij tinggi.Pengurusan UTM akan memberikan keutamaan kepada majlis ini sebagai tanda penghormatan kepada modal insan tertingginya yang menjadi tonggak akademik sesebuah universiti.
Sesuai dengan sifat rasminya, program ini mempunyai beberapa protokol yang perlu dipatuhi oleh semua pihak agar majlis dapat dijalankan dengan sempurna. Protokol program akan menjadi lebih formal lagi apabila syarahandisampaikan oleh Profesor Emeritus.
1.3 Kategori Syarahan

Program ini terbahagi kepada dua iaitu:-

i. Syarahan Perdana Profesor Emeritus; dan
ii. Syarahan Perdana Profesor

1.4 Kekerapan Program
Syarahan Perdana Profesor Emeritus disasarkan untuk diadakan setiap enam (6) bulan supaya sekurang-kurangnya dua (2) orang Profesor Emeritus dapat menyampaikan syarahan mereka dalam tempoh satu tahun. 
Syarahan Perdana Profesor pula disasarkan untuk diadakan setiap bulan supaya sekurang-kurangnya 12 orang profesor dapat menyampaikan syarahan mereka dalam tempoh satu tahun. 
Bagaimanapun, oleh kerana terdapat ramai lagi profesor tetap yang belum menyampaikan syarahan mereka maka Syarahan Perdana Profesor boleh diadakan dengan lebih kerap lagi seperti dua kali dalam masa sesuatu bulan sekiranya perlu. 
1.5 Hari
Secara am, Syarahan Perdana Profesor UTM disasarkan untuk dianjurkan pada sebelah pagi atau sebelah petang hari Rabu pada minggu kedua dan minggu keempat setiap bulan. 
Sekiranya terdapat cuti umum, persitiwa atau acara khas yang jatuh pada hari berkenaan maka hari dan waktu lain yang lebih bersesuaian boleh ditetapkan supaya majlis mendapat bilangan kehadiran yang tinggi.
Sekiranya sesuai dengan isu dan tuntutan semasa, hari Sabtu atau hari-hari lain yang lebih sesuai boleh juga dipilih sekiranya khalayak yang datang dijangka akan lebih ramai.
1.6 Waktu

Menepati masa adalah suatu tuntutan agama dan amalan baik dari segi perancangan projek. 

Tujuan perincian waktu ini dicadangkan adalah untuk membolehkan para peserta yang datang dari jauh dan dekat dapat datang dengan selesa dan tepat pada waktunya supaya khalayak yang datang menghadiri Syarahan Perdana Profesor menjadi lebih ramai.
Penetapan waktu majlis juga membolehkan semua petugas dan pihak yang berkenaan mengikuti perancangan yang telah ditetapkan.

Tempoh waktu majlis syarahan disasarkan supaya berlangsung selama dua setangah (2 ½) jam. 

Waktu ini termasuk ucapan aluan, pengenalan calon, syarahan profesor, sesi ulasan, sesi soal-jawab dan akhir sekali, penutup. 
Majlis keraian yang mungkin mengiringi program Syarahan Perdana Profesor tidak diambil sebagai masa rasmi.  Oleh itu masa tambahan perlu diperuntukkan untuk majlis keraian sekiranya ada.

1.6.1 Waktu Sebelah  Pagi

Majlis pada waktu sebelah pagi boleh bermula dengan pendaftaran peserta pada jam 9:00 pagi dan kemudian melawat pameran iringan yang disediakan. Majiis disusuli acara rasmi syarahan pada jam 10:00 pagi dan disasarkan supaya selesai pada jam 12:30 tengah hari. Sesi fotografi boleh dilakukan selepas itu dan diakhiri dengan majlis keraian yang sesuai dengan waktu tengah hari.
1.6.2 Waktu Sebelah  Petang

Sekiranya majlis dianjurkan pada waktu sebelah petang maka pendaftaran boleh bermula pada jam 1:30 petang. Acara rasmi bermula pada jam 2:00 petang sehingga 4:30 petang. Selepas sesi fotografi, majlis boleh disusuli dengan majlis keraian yang sesuai untuk waktu petang.
1.7 Tempat

Syarahan Perdana Profesor UTM boleh dianjurkan di kampus UTM di Johor Bahru, di kampus antarabangsa UTM di Kuala Lumpur atau suatu tempat lain di luar UTM yang bersesuaian dengan majlis atas beberapa sebab penting.
Sekiranya dianjurkan di dalam kampus, Dewan Senat di Kampus UTM Johor Bahru atau Dewan Jumaah di Kampus Antarabangsa UTM Kuala Lumpur adalah tempat yang sesuai. 
Untuk majlis Syarahan Perdana Profesor bagi seorang Profesor Emeritus, dewan yang lebih besar seperi Dewan Sultan Iskandar boleh pertimbangkan sekiranya sasaran khalayaknya dijangkakan lebih besar atau atas keperluan tetamu kehormat.
Sekiranya terdapat tetamu kenamaan seperti DYMM Tuanku Sultan Johor, DYM Tuanku Canselor, YAB Perdana Menteri, YAB Timbalan Perdana Menteri, YB Ahli Jemaah Menteri, YAB Menteri Besar dan sebagainya serta bilangan tetamu yang ramai sehingga tidak dapat ditampung oleh dewan sedia ada maka majlis boleh diadakan di tempat yang lebih bersesuaian.
1.8 Jadual Program
Jadual giliran penyampaian ditetapkan oleh Jawatankuasa Program Syarahan Perdana Profesor UTM dengan merujuk kepada syarat dan kriteria yang telah ditetapkan seperti taraf calon, giliran fakulti, kesesuaian masa dan kerelevan isu semasa. 
Suatu jadual untuk tempoh dua (2) tahun akan dihasilkan untuk memberikan semua pihak kesempatan membuat persiapan. Jadual Program boleh berbentuk seperti di bawah:

	Giliran
	Nama Penyampai
	Fakulti
	Bidang
	Tarikh & Waktu
	Tempat

	1
	Profesor Ahmad
	FKE
	Elektrik Kuasa
	05-09-12

09:00 – 12:30
	Dewan Senat, UTM JB

	2
	Profesor Bachan
	FKM
	Automotif
	19-09-12

13:00 – 17:00
	Dewan Senat, UTM JB

	3
	Profesor Chong
	IBS
	Pengurusan Antarabangsa
	17-10-12

09:00 – 12:30
	Dewan Jumaah, UTM IC


Calon dan fakulti atau pusat tanggungjawab berkenaan akan dimaklumkan lebih awal mengenai giliran dan tarikh syarahan yang telah ditetapkan. 
Sekiranya terdapat isu yang menyebabkan program tidak dapat dianjurkan pada tarikh yang telah ditetapkan atas sebab-sebab yang tidak boleh dielakkan, tarikh lain akan ditetapkan selepas perbincangan dengan profesor dan fakulti berkenaan.
Syarahan boleh dianjurkan pada bulan Ramadan tetapi tidak pada hari cuti rasmi Kebangsaan atau pada cuti rasmi Negeri Johor.

Jadual yang telah dipersetujui oleh semua pihak akan diwar-warkan melalui pelbagai media seperti poster dan paparan dalam laman sesawang rasmi Program Syarahan Perdana Profesor dan dikaitkan dengan laman sesawang UTM, fakulti dan profesor berkenaan.

1.9 Syarat Calon Penyampai

Calon penyampai Syarahan Perdana Profesor perlu memenuhi syarat berikut:

i. Warganegara Malaysia,

ii. Dilantik oleh UTM sebagai profesor emeritus atau profesor tetap.

iii. Bukan profesor kontrak, antarabangsa atau pelawat.
1.10 Keutamaan Penyampai

Profesor UTM boleh dikelaskan kepada Profesor Tetap, Profesor Kontrak Tempatan, Profesor Kontrak Antarabangsa, Profesor Emeritus, Profesor Tamu (Adjung) dan Profesor Pelawat.  Berdasarkan syarat calon penyampai, Program Syarahan Perdana akan hanya melibatkan Profesor Emeritus dan Profesor Tetap sahaja.

Sebagai strategi jangka pendek, UTM perlu menyelaras dan menetapkan giliran bagi penyampaian Program Syarahan Perdana Profesor Emeritus dan Program Syarahan Perdana Profesor Tetap. Kekangan masa, peluang terhad dan pelbagai perkara yang tidak dapat dielakkan menyebabkan ramai profesor UTM sedia ada belum berkesempatan menyampaikan Syarahan Perdana Profesor mereka. Malah, ramai juga profesor yang bersara tanpa berpeluang menyampaikan Syarahan Perdana Profesor mereka.
Penetapan giliran profesor yang akan menyampaikan Syarahan Perdana Profesor akan dilakukan oleh Jawatankuasa Program Syarahan Perdana Profesor UTM berdasarkan beberapa kriteria dan pertimbangan. 

1.10.1 Profesor Emeritus
Sejak 2008, UTM turut memulakan tradisi melantik Profesor Emeritus dari kalangan mantan profesornya sewaktu majlis Konvokesyen. Sehingga 2012, seramai 8 orang Profesor Emeritus sudah dilantik.

Semua Profesor Emeritus UTM akan diberi penghormatan untuk menyampaikan Syarahan Perdana Profesor Emeritus dalam tempoh lantikan mereka.
Giliran penyampaian adalah berdasarkan tarikh lantikan dan kesanggupan mereka untuk menyampaikan syarahan pada waktu yang dicadangkan.Keutamaan akan diberikan kepada Profesor Emeritus yang lebih kanan.
1.10.2 Profesor Tetap

Sesuai dengan kemajuan yang dicapai universiti, bilangan profesor baru UTM  meningkat setiap tahun dan ramai juga profesor yang naik pangkat ke gred tanga gaji yang lebih tinggi. Pada tahun 2012 ini terdapat seramai 187 orang profesor di UTM. 
Profesor tetap UTM boleh dikelaskan seperti berikut:

a. Profesor Tetap Sedia ada 

Profesor ini sudah lama dilantik secara tetap tetapi tidak terdapat syarat wajib untuk menyampaikan Syarahan Perdana Profesor dalam surat lantikannya. Namun begitu, dari segi pentadbiran, semua profesor tetap UTM sediaada wajar menyampaikan Syarahan Perdana Profesor mereka sebelum kenaikan pangkat seterusnya atau sebelum mereka bersara. 
b. Profesor Tetap Lantikan Baru 

Profesor ini adalah profesor tetap UTM lantikan baru yang disyaratkan dalam surat tawaran mereka supaya wajib menyampaikan Syarahan Perdana Profesor sebelum kenaikan pangkat seterusnya atau sebelum mereka bersara.
Oleh kerana bilangan profesor mengatasi ruang waktu penyampaian, giliran penyampaian ditetapkan supaya berdasarkan kriteria tarikh lantikan ke jawatan profesor, kekananan dan kesanggupan mereka untuk menyampaikan syarahan pada waktu yang dicadangkan.
Berdasarkan kriteria berkenaan, keutamaan pertama akan diberikan kepada profesor yang berkhidmat secara tetap dan belum pernah menyampaikan Syarahan Perdana Profesor seperti berikut:

i. Sihat dari segi fizikal dan mental,

ii. Berada di gred tangga gaji lebih tinggi,

iii. Akan dinaikkan pangkat ke gred tangga gaji lebih tinggi, 
iv. Sudah berusia lanjut dan akan bersara tidak lama lagi, 
v. Mempunyai jawatan pentadbiran strategik, 
vi. Mengikut giliran fakulti, dan 
vii. Berupaya menyampaikan syarahan mengikut giliran yang telah ditetapkan. 

1.10.3 Profesor Lain
Profesor Kontrak Tempatan, Profesor Kontrak Antarabangsa, Profesor Tamu (Adjung) dan Profesor Pelawat tidak disyaratkan menyampaikan Syarahan Perdana Profesor tetapi diberi peluang menyampaikan syarahan mereka melalui program lain.

1.11 Pengerusi Syarahan
1.11.1 Syarahan Perdana Profesor Emeritus

Secara tradisi, bagi Syarahan Perdana Profesor Emeritus, majlis akan dipengerusikan oleh Naib Canselor atau wakilnya sekiranya beliau berhalangan. Dalam hal ini, Timbalan Naib Canselor (Akademik & Antarabangsa) atau mana-mana Timbalan Naib Canselor yang lain boleh mengambil alih tanggungjawab pengerusi.
1.11.2 Syarahan Perdana Profesor

Secara tradisi, bagi Syarahan Perdana Profesor, majlis akan dipengerusikan oleh Timbalan Naib Canselor (Akademik & Antarabangsa) atau Pengerusi Majlis Profesor atau Dekan Fakulti kepada profesor berkenaan boleh mengambil alih tanggungjawab Pengerusi.

1.12 Pengulas Syarahan
Satu inovasi yang dicadangkan diadakan dalam Program Syarahan Perdana Profesor ialah ulasan syarahan yang dilakukan oleh seorang pakar sama bidang dengan profesor penyampai.
Tujuan ulasan dilakukan adalah untuk membolehkan pendapat lain daripada pihak kedua disampaikan sebagai pengukuhan kepada syarahan yang telah diberikan oleh profesor.

Ulasan oleh Pengulas yang pakar dalam bidang syarahan juga melepaskan tanggungjawab mengulas syarahan dengan terperinci terpaksa diberikan oleh Pengerusi yang mungkin bukan pakar bidang untuk judul yang disyarahkan. 
Walaupun terhadap seorang pengulas, Pengerusi Majlis masih bebas untuk memberikan ulasan peribadinya mengenai judul yang telah disyarahkan.

Pengulas akan dilantik secara rasmi oleh UTM. Nama-nama sekurang-kurangnya tiga (3) orang calon pengulas perlu dicadangkan oleh pihak profesor atau fakulti berkenaan kepada Jawatankuasa Program Syarahan Perdana Profesor dalam tempoh dua (2) bulan sebelum tarikh syarahan. 
Persetujuan calon untuk menjadi pengulas perlu diperolehi terlebih dahulu sebelum pengulas dilantik. UTM boleh menimbang untuk memberikan honororium kepada pengulas sekiranya relevan.
Secara dasar, pengulas wajarlah seorang profesor dalam bidang ilmu yang sama dengan profesor yang memberikan syarahan. Profesor ini boleh datang dari fakulti yang sama atau dari institusi pengajian tinggi lain dari dalam atau luar negara.

Bagaimanapun, sekiranya terdapat kesukaran mendapatkan pengulas yang sesuai dari kalangan profesor, ahli akademik atau tokoh dari sektor awam atau swasta dari dalam dan luar negara boleh juga dilantik sebagai pengulas.
1.13 Pengacara Majlis
Pengacara majlis memainkan peranan penting dalam perjalanan sesuatu majlis rasmi. Oleh itu pemilihan pengacara harus dititik beratkan dalam Program Syarahan Perdana Profesor kerana majlis ini berbentuk majlis ilmu dan mempunyai protokolnya. Laras bahasa yang digunakan dan tingkah laku pengacra perlulah bersesuaian dengan majlis. Lebih-lebih lagi sekiranya terdapat tertamu kehormat dalam majlis. 

Dalam hal ini, Unit Perhubungan Awam Pejabat Hal Ehwal Koporat boleh membantu untuk menyediakan pengacara berwibawa. Bagaimanapun, pengacara yang baik perlu dibayar dan kosnya akan ditanggung bajet Program Syarahan Perdana Profesor. Pihak fakulti boleh juga menggunakan pengacara lain dari fakulti sekiranya calon berkenaan lebih bagus dan berpengalaman.
1.14 Khalayak Sasaran

Majlis ini dibuka kepada umum dan sesuai dihadiri oleh masyarakat setempat, ahli akademik, ahli profesional dan pentadbir dari sektor awam dan swasta, pelajar dan juga orang kenamaan dari dalam dan luar negara.
Walaupun kepakaran profesor berkenaan adalah tinggi, syarahan perlu dipermudahkan untuk dapat difahami oleh khalayak yang lebih umum.

1.15 Bahasa Pengantar

Selaras dengan Dasar Bahasa Kebangsaan, bahasa rasmi Syarahan Perdana Profesor UTM ialah bahasa Melayu dan disokong oleh bahasa Inggeris sebagai bahasa ilmu antarabangsa.

Selaras dengan dasar ini, semua pihak akan menggunakan bahasa Melayu dalam semua urusan Program Syarahan Perdana Profesor. Bagaimanapun, keizinan boleh diberikan untuk menggunakan bahasa kedua yang ditetapkan iaitu bahasa Inggeris dengan cara menggunakan bahasa Kebangsaan pada permulaan ucapan dan kemudian meminta izin untuk menggunakan bahasa Inggeris selepas itu sekiranya perlu.
1.16 Pakaian

Sesuai dengan statusnya sebagai sebuah majlis rasmi wacana ilmu yang gah, pakaian para hadirin perlulah bersesuaian.

Untuk Pengerusi dan Pengulas, mereka dicadangkan memakai kot gelap, seluar panjang gelap, baju lengan panjang dan bertali leher.

Untuk professor penyampai syarahan lelaki, dicadangkan memakai kot gelap, seluar panjang gelap, baju lengan panjang dan bertali leher di bahagian dalam dan jubah akademik UTM yang lengkap di bahagian luar beserta bonnet.
Bagi profesor penyampai syarahan wanita, dia boleh memakai baju kebangsaan yang sesuai di bahagian dalam dan jubah akademik UTM yang lengkap di bahagian luar beserta bonnet.
Bagi para hadirin, mereka boleh memakai kot, pakaian kebangsaan atau pakaian kerja yang bersesuaian dengan majlis rasmi UTM yang berbentuk wacana ilmu.
Untuk memastikan tatacara berpakaian ini dipatuhi, maklumat mengenai pakaian akan dinyatakan dalam kad jemputan dan dalam maklumat di laman sesawang.

1.17 Kemasan Dewan dan Tempat Duduk

Kemasan dalaman dan susunan tempat duduk untuk majlis perlulah disusun supaya bersesuaian dengan sebuah majlis wacana ilmu yang gah. Kemasan ini boleh disesuaikan dengan judul dan bidang ilmu pemberi syarahan.

Sekiraya terdapat tetamu kehormat dan orang kenamaan maka protokol susunan tempat duduk yang biasa ditentukan oleh UTM akan digunakan.

Sebuah pemidang atau backdrop yang menyatakan nama majlis Syarahan Perdana Profesor dan nama pemberi syarahan akan dipaparkan dalam dewan.

Bunting Program Syarahan Perdana Profesor boleh diatur di dalam dan luar dewan supaya majlis kelihatan lebih meriah.

1.18 Urusetia Bersama

Urusetia Bersama Program Syarahan Perdana Profesor dihoskan oleh Pejabat Timbalan Naib Canselor (Akademik dan Antarabangsa) dengan Pejabat Majlis Profesor UTM. Untuk maklumat lanjut mengenai Syarahan Perdana Profesor, alamat Urusetia Bersama adalah seperti berikut:
Urusetia Syarahan Perdana Profesor UTM

Pejabat Majlis Profesor

Bangunan Canselori Sultan Ibrahim

Universiti Teknologi Malaysia

81310 UTM Johor Bahru

Johor

Tel: 07-5530774

e-Mel: spputm@utm.my
Laman Sesawang: https:/
BAB 2
TATACARA

2.1 Pendahuluan

Bab ini menyatakan secara khusus tatacara yang telah ditetapkan untuk digunakan dalam pengendalian majlis Program Syarahan Perdana Profesor. Tatacara ini adalah untuk meneruskan tradisi majlisSyarahan Perdana Profesorsebelum ini supaya terdapat kesinambungan dalam majlis yang dianjurkan.
2.2 Pra-Acara

Sebelum sampai ke hari penyampaian Syarahan Perdana Profesor, beberapa perkarapenting perlu dilakukan terlebih dahulu oleh profesor penyampai. Antaranya, perbincangan dengan Majlis Profesor mengenai tajuk dan tatacara majlis, penulisan maklah ilmiah sebagai teks iringan, penerbitan teks iringan sebagai monograf, persiapan bahan untuk pameran iringan, persiapan ucapan dan bahan pembentangan iringan, pengambilan foto untuk promosi dan teks iringan, pembangunan montaj atau video latar diri iringan, pengambilan jubah akademik lengkap, dan membantu aktiviti promosi dengan menghubungi dan mengirim jemputan kepada pelbagai pihak untuk menghadiri syarahan.
2.3 Hari Syarahan
Pada hari syarahan yang telah ditetapkan, profesor berkenaan perlu bersiap lebih awal dan datang ke dewan syarahan sekurang-kurangnya 30 minit sebelum acara bermula. Walaupun, pada hari tersebut profesor akan dimasyhurkan, banyak persiapan perlu dilakukan agar majlis dapat berjalan lancar. Oleh itu, profesor tidak boleh lewat. 
Profesor perlu berpakaian sut dan tali leher bagi yang lelaki dan sut atau baju kebangsaan bagi yang wanita. Sekiranya sudah diambil oleh profesor, jubah akademik dan topi bonnet perlu dibawa bersama. Sebagai pilihan lain, jubah berkenaan boleh juga diambil lebih awal oleh Urusetia dan diletakkan di dewan pada hari syarahan.
2.4 Pengujian Bahan Pembentangan

Apabila sudah sampai di dewan syarahan, profesor perlu menyemak komputer dan bahan pembentangannya boleh berfungsi dengan sempurna dengan sistem siar raya di dewan syarahan. Oleh kerana masa yang ditetapkan untuk majlis adalah terhad maka masalah teknikal boleh melambatkan acara. 
2.5 Pendaftaran
Pendaftaran wajar dilakukan lebih awal sebelum acara majlis bermula dan setiap hadirin dicadangkan didaftarkan secara rasmi oleh petugas secara elektronik atau secara manual. 
Pendaftaran rasmi dilakukan umtuk mendapatkan maklumat mengenai kehadiran bagi tujuan statistik, menyemak kehadiran pihak yang telah mendaftar awal,tetamu kehormat dalam senarai jemputan, dan untuk memudahkan petugas dalam penentuan tempat duduk.
Pendaftaran juga memboleh petugas mengenalpasti wakil media massa dan memberikan mereka kit media.
Peserta yang sudah mendaftar akan diberikan kit syarahan yang mengandungi latar diri penyampai dan maklumat mengenai judul syarahan.
Peserta yang telah didaftarkan akan ditunjukkan tempat duduk yang sesuai oleh para petugas. Tetamu kehormat akan ditempatkan di tempat duduk khas berdasarkan protokol yang telah ditetapkan.Ahli keluarga dalam senarai profesor penyampai syarahan akan diberikan tempat duduk yang sesuai.
2.6 Ruang Menanti
Selepas selesai segala pengujian, profesor disarankan untuk keluar untuk menemui tetamu jemputan khas dan kemudian menunggu di ruang menanti yang telah disediakan. Pengerusi akan sampai dan datang ke ruang menanti. Peluang pertemuan ini akan digunakan oleh Pengerusi untuk mendapatkan pelbagai maklumat tambahan yang diperlukan dalam aluannya nanti selain beramah mesra dengan profesor penyampai. Peluang ini akan digunakan juga untuk para petugas memastikan dewan sudah sedia dan para tetamu sudah diberikan tempat duduk.

2.7 Perarakan Masuk Dewan
Selepas para hadirin sudah dimaklumkan untuk mengambil tempat duduk masing-masing oleh pengcara majlis, acara rasmi dimulakan. 

Tepat pada waktunya dan selepas diumumkan oleh pengacara majlis, pengerusi dan profesor yang diraikan dipersilakan untuk memasuki dewan syarahan. Para hadirin diminta berdiri sebagai menghormati pengerusi dan profesor berkenaan serta untuk membolehkan lagu kebangsaan dinyanyikan. 

Seperti amalan banyak universiti di luar negara, perarakan masuk boleh dipertimbangkan diadakan terutama untuk Profesor Emeritus. Perarakan masuk bukanlah suatu perkara baru di UTM kerana perarakan masuk dilakukan dalam majlis Konvokesyen. Malah di beberapa masjid besar di luar negara, perarakan masuk ke mimbar masjid dilakukan untuk memberi penghormatan kepada Khatib dan Bilal pada hari Jumaat.
Tepat pada waktunya, Pengerusi dan Profesor yang diraikan akan memasuki dewan syarahan dan terus ke tempat syarahan.

2.8 Nyayian Lagu Kebangsaan

Selepas memasuki dewan, lagu Negaraku akan dimainkan dan semua hadirin akan menyanyikan lagu kebangsaan.

Selepas selesai, pengacara majlis akan meminta semua hadirin untuk duduk.

2.9 Ucapan Aluan Pengerusi

Selepas diumumkan oleh Pengacara majlis, Pengerusi akan memberikan ucapan aluan ringkas kurang dari lima (5) minit. Dalam ucapan ini, pengerusi menyatakan tujuan majlis diadakan, budaya ilmu di UTM dan mengalu-alukan kedatangan para hadirin terutama tetamu kehormat.

2.10 Pengenalan Profesor

Selepas ucapan aluan, Pengerusi akan memperkenalkan profesor yang diraikan. 
Sewaktu pengenalan ini, montaj, video atau slideshow yang telah disediakan lebih awal mengenai latar diri profesor akan dimainkan di skrin. Montaj ini akan menyorot secara tidak formal kerjaya profesor sejak usia mudanya, kenaikan pangkat ke jawatan profesor, bidang kepakaran, pengajaran dan penyelidikannya, kehidupan keluarganya, hobi dan keunikan dirinya yang jarang diketahui umum. Montaj akan berlangsung kurang dari lapan (8) minit.
Sewaktu pengenalan diri, Profesor yang diraikan boleh duduk atau berdiri di atas pentas khas.
2.11 Syarahan Profesor

Selepas sesi pengenalan diri, pengerusi akan menjemput profesor berkenaan untuk mula menyampaikan syarahan perdananya.

Profesor berkenaan akan bergerak ke tempat pembentangan dan menyampaikan syarahannya dalam masa lebih kurang satu (1) jam.
Profesor boleh menggunakan pelbagai alat bantu audio dan video untuk mengiringi syarahannya.
2.12 Pengulasan Syarahan

Selepas syarahan profesor tamat, Pengerusi kemudian mempersilakan pengulas dari kalangan ahli Majlis Profesor atau tokoh khas untuk memberikan ulasan ringkas mengenai judul yang telah disampaikan. Ulasan ini telah disediakan lebih awal oleh Pengulas mengenai isu yang disyarahkan.
Tujuan ulasan dilakukan adalah untuk membolehkan pendapat lain daripada pihak kedua disampaikan sebagai pengukuhan kepada syarahan. Sekiranya tajuk yang disampaikan oleh profesor amat berat atau lebih teknikal, ulasan yang diberikan akan dapat mengimbangi keadaan supaya hadirin yang bukan pakar bidang boleh mendapat manfaat. Ulasan yang diberikan boleh diberikan dengan bersahaja.
Ulasan oleh pihak lain yang pakar juga melepaskan tanggungjawab mengulas syarahan dengan terperinci daripada perlu diberikan oleh pengerusi yang mungkin bukan pakar bidang untuk judul yang disyarahkan. Bagaimanapun, Pengerusi masih bebas untuk memberikan ulasan peribadinya mengenai judul yang telah disyarahkan.
2.13 Sesi Soal Jawab

Selepas pengulasan selesai, sesi soal-jawab yang dikendalikan oleh Pengerusi boleh bermula. Pengerusi boleh meminta para hadirin yang ingin bertanya menyatakan soalannya dengan ringkas dan memaklumkan nama mereka. Pengerusi boleh mengumpul beberapa soalan sebelum memberikan peluang kepada profesor menjawab. Pengerusi sendiri boleh juga bertanyakan soalan.
Berdasarkan pertimbangan masa, majlis soal-jawab akan diberhentikan oleh Pengerusi pada waktu yang ditetapkan.
2.14 Penutupan

Pengerusi akan menyerahkan semula pengendalian majlis kepada Pengacara majlis. Pengacara kemudian akan mengumumkan majlis penutup dijalankan dengan Pengerusi menyampaikan sijil penghargaan dan cenderahati Syarahan Perdana Profesor UTM kepada profesor yang telah memberi syarahan.
2.15 Sesi Fotografi

Pengacara kemudian meminta sesi fotografi rasmi dijalankan dengan Profesor, Pengulas dan Pengerusi. Apabila sesi fotografi sudah selesai, Pengacara mengumumkan yang majlis sudah sampai ke penghujungnya dan mempersilakan para hadirin dan tetamu kehormat ke majlis keraian (sekiranya disediakan). 
2.16 Majlis Keraian

Majis keraian seperti makan tengah hari, minum petang atau majlis kudapan boleh diadakan mengikut kesesuai majlis.

2.17 Sidang Media
Suatu sidang media yang sudah diaturkan boleh berlangsung selepas majlis keraian. Dalam sidang media ini, profesor berkenaan boleh ditemuramah oleh para wartawan mengenai perkembangan kerjayanya sebagai seorang profesor dan tajuk yang telah dibentangkan.
2.18 Pasca Acara

Selepas acara selesai, semua pihak berkaitan perlu memastikan dewan syarahan dikembalikan kepada keadaan sempurna. Untuk Profesor, adalah tanggungjawabnya untuk menyerahkan teks ucapan, bahan pembentangan terkini, montaj iringan dan dokumen berkaitan kepada Perpustakaan Sultanah Zanariah untuk diarkibkan.Jubah akademik juga perlu dipulangkan.
2.19 Carta Alir Tatacara

Carta alir yang menunjukkan tatacara dalam majlis Syarahan Perdana Profesor adalah seperti di dalam gambar rajah 2.1.

Gambar Rajah 2.1: Carta Alir Tatacara

2.20 Carta Projek

Setiap Syarahan Perdana Profesoer boleh diuruskan sebagai sebuah projek. Carta Gantt untuk satu projek Syarahan Perdana Profesor adalah seperti di Gambar Rajah 2.2.
Gambar Rajah 2.2: 

Carta Gantt Projek Syarahan Perdana Profesor

BAB 3
PERSIAPAN IRINGAN
2.1 Pengenalan

Sesuatu majlis tidak akan dapat berjalan lancar sekiranya segala persiapan yang diperlukan untuk menjalankan majlis tidak dirancang dan disiapkan lebih awal.  Bab ini menyatakan pelbagai perkara yang perlu disediakan lebih awal untuk mengiringi Syarahan Perdana Profesor. 
2.2 Teks iringan

Sempena Syarahan Perdana Profesor, sebuah teks dalam bentuk makalah ilmiah denganjudul yang akan disampaikan dalam syarahan akan diedarkan kepada para peserta syarahan.
Teks yang dikarang sendiri oleh penyampai syarahan akan diterbitkan oleh Penerbit UTM Press dalam bentuk monograf dan diedarkan kepada para hadirin yang datang.

Maklumat lanjut mengenai gaya dan keperluan penerbitan teks iringan dinyatakan dengan lebih khusus dalam Bab 6.
Setiap profesor bertanggungjawab menyerahkan manuskrip makalah ilmiah yang telah disiapkan sekurang-kurangnya tiga (3) bulan daripada tarikh syarahan. 
Tempoh waktu ini akan membolehkan Penerbit UTM Press melaksanakan proses penerbitan terhadap manuskrip yang diserahkan seperti penyuntingan, penyediaan ilustrasi dan pencetakan. 

Sekiranya serahan manuskrip berlaku kurang daripada tempoh masa yang telah ditetapkan, profesor berkenaan bertanggungjawab terhadap penyuntingan manuskrip dan mungkin juga proses penerbitan yang lain. Kos tambahan ini akan ditanggung oleh profesor berkenaan akibat kelewatannya sendiri. Oleh itu amat penting bagi semua profesor bersiap sedia lebih awal walaupun giliran syarahannya belum sampai.
Manuskrip teks yang sudah disiapkan perlu diserahkan kepada Urusetia dalam dua  (2) salinan bersih dan ditaip menggunakan kertas putih berukuran A4. 
Penyerahan manusktip perlu disertai oleh sebuah media storan bersesuaian seperti cakera padat yang mengandungi salinan digital fail manuskrip dalam format Microsoft Word atau perisian lain yang boleh dibaca oleh komputer Penerbit UTM Press.
2.3 Bahan Pembentangan Iringan

Profesor boleh menyampaikan Syarahan Perdana Profesor secara berpidato atau secara pembentangan dengan bantuan audio visual. Sekiranya kaedah pembentangan yang dipilih maka bahan audio visual yang digunakan dalam pembentangan seperti slaid Power Point perlulah disiapkan lebih awal. Oleh kerana khalayak yang hadir adalah lebih umum maka slaid yang digunakan perlulah lebih bersesuaian dan tidak terlalu teknikal.
Bahan pembentangan yang disiapkan perlu diuji tayangannya lebih awal lagi dengan komputer di Dewan Senat atau Dewan Jumaah. Sekiranya profesor memilih untuk menggunakan komputer sendiri maka ujian penyepaduan komputer dengan sistem siar raya Dewan wajar dilakukan lebih awal.
2.4 Pameran Iringan

Sempena Syarahan Perdana Profesor, calon dan fakulti atau pusat tanggungjawab berkenaan digalakkan untuk menganjurkan sebuah pameran kecil di luar dewan yang berkaitan dengan bidang ilmu profesor dan fakulti berkaitan. 

Pameran ini boleh mempamerkan maklumat latar diri calon, foto berkaitan, bahan penerbitan, produk penyelidikan dan perundingan, bahan pengajaran dan isu semaa yang berkaitan dengan perkara yang disyarahkan.

Pameran seharusnya tidak mengandungi bahan terlarang, lucah, atau sensitif yang boleh menyinggung mana-mana kaum atau agama dalam masyarakat majmuk Malaysia. 
Sekiranya terdapat keperluan untuk menggunakan bahan-bahan sensitif maka adalah menjadi tanggungjawab calon berkenaan untuk memaklumkan kepada Urusetia dan mendapatkan kelulusan UTM terlebih dahulu untuk menggunakan bahan tersebut. 
Pihak Urusetia akan menyediakan ruang khas untuk pameran tetapi segala urusan penyediaan, pencetakan, pengangkutan dan susun atur bahan pameran adalah tanggungjawab fakulti calon syarahan perdana dengan kerjasama profesor berkenaan.

Kos untuk menyediakan pameran adalah berdasarkan bajet terhad yang diluluskan oleh UTM. Sekiranya pameran berkenaan memerlukan kos yang lebih besar maka penaja perlu dicari untuk menampung perbelanjaan tambahan tersebut.
2.5 Montaj Iringan

Montaj, video atau slideshow iringan bertujuan menyorot latar belakang dan kerjaya profesor dari sejak zaman kecilnya sehingga menjawat jawatan profesor dan seterusnya. Montaj akan menyerlahkan bidang kepakaran profesor serta aktiviti pengajaran, penyelidikan, penerbitan, perundingan dan khidmat masyarakatnya.
Sebagai seorang manusia, profesor juga tentu mempunyai banyak rahsia kejayaan yang dapat dijadikan iktibar kepada orang ramai. Oleh itu, montaj wajar juga meliputi sorotan sejarah peribadinya, kehidupan keluarganya, hobi dan perkara yang unik berkenaan profesor. Selain fakta sejarah, gambar-gambar menarik, temubual dengan mereka yang terdekat dengan profesor seperti Ketua jabatan, Dekan, rakan kerja, pelajar, rakan sedarjah, sahabat, isteri dan ahli keluarga lain boleh juga dimuatkan dalam sorotan tersebut.

Persembahan ini akan dimainkan ketika pengenalan latar diri profesor oleh Pengerusi syarahan dan boleh juga digunakan dalam pameran iringan untuk memasyurkan profesor.
Dua versi boleh dihasilkan bagi tujuan ini dengan yang pendek digunakan dalam majlis dan yang lebih panjang ditayangkan di luar dewan dan di Perpustakaan Zanariah.
Bahasa yang digunakan dalam montaj boleh berbentuk dwi-bahasa dengan terjemahan disediakan untuk membolehkan semua pihak memahami kandungannya.
Bahan persembahan digital ini akan dikatalog dan diarkibkan ke dalam repositori Perpustakaan Sultanah Zanariah untuk rujukan semua pihak mengenai profesor berkenaan.
Format persembahan ini wajar mematuhi standard arkib digital yang telah ditetapkan olehPerpustakaan Sultanah Zanariah.
2.6 Sijil Rasmi Iringan

Suatu sijil rasmi khas UTM yang ditandatangani oleh Naib Canselor akan diserahkan kepada profesor sewaku penutup majlis Syarahan Perdana Profesor oleh Pengerusi majlis. Sijil ini disampaikan sebagai tanda penghargaan universiti di atas usaha profesor menyempurnakan tanggungjawabnya menyampaikan Syarahan Perdana Profesornya. 

Sijil Penghargaan Rasmi khas UTM yang ditandatangani oleh Naib Canselor akan turut diserahkan kepada Pengulas sewaku penutup majlis Syarahan Perdana Profesor oleh Pengerusi majlis.

Kedua-dua sijil akan direkabentuk oleh Penerbit UTM Press dan persiapan sijil akan dilakukan oleh Urusetia.
2.7 Cenderahati Iringan

2.7.1 Cenderhati Syarahan

Selain sijil, sebuah cenderahati khas Syarahan Perdana Profesor akan diserahkan oleh Pengerusi kepada profesor sewaktu penutup majlis sebagai tanda ingatan universiti di atas usaha profesor.

Rekabentuk dan penyiapan cenderahati khas Syarahan Perdana Profesor akan ditentukan oleh Urusetia Program Syarahan Perdana Profesor UTM dengan kerjasama Penerbit UTM Press.

Kos untuk cenderahati akan ditanggung oleh Urusetia Syarahan Perdana Profesor UTM melalui dana yang disalurkan oleh UTM dan penaja.
2.7.2 Cenderahati Hadirin

Cenderahati khas Syarahan Perdana Profesor dalam bentuk door gift boleh disampaikan kepada para hadirin (sekiranya perlu) sebagai galakan atau gimik untuk menghadiri Syarahan Perdana Profesor. 
Rekabentuk cenderahati ini perlu ditetapkan oleh profesor dan fakulti berkenaan yang bersesuai dengan bidang kepakaran profesor. Kos untuk cenderahati ini perlu ditanggung oleh profesor dan fakulti berkenaan dengan bantuan penajaan.
2.8 Promosi Program

Promosi program amat penting kepada Syarahan Perdana Profesor untuk menarik lebih ramai masyarakat setempat dan pelbagai pihak dari sektor awam dan swasta untuk hadir. Oleh itu pelbagai strategi pemasaran akan dilakukan untuk mempromosikan Syarahan Perdana Profesor. 
Profesor dan fakulti berkenaan perlu memainkan peranan penting dalam membantu usaha mempromosikan majlis dan tidak mengharapkan usaha dilakukan oleh pihak Hal Ehwal Korporat sahaja. Antara usaha yang akan dilakukan adalah:
2.8.1 Sesi Fotografi Awal
Pengambilan foto profesor penyampai akan dilakukan lebih awal pada tarikh yang sesuai sebelum tarikh syarahan. Foto yang diambil akan digunakan untuk tujuan promosi melalui pelbagai media dan juga dalam teks iringan.Pengambilan foto akan diuruskan oleh unit media di bawah Hal Ehwal Korporat.

2.8.2 Foto Syarahan

Sewaktu syarahan berlangsung, jurufoto khas wajar mengambil foto peristiwa yang berlangsung untuk tujuan promosi dan sebagai rakaman sejarah. Pengambilan foto rasmi akan diuruskan oleh unit media di bawah Hal Ehwal Korporat dan boleh juga disediakan oleh fakulti berkenaan.
2.8.3 Rakaman Video Syarahan

Sewaktu syarahan berlangsung, juruvideo khas wajar mengambil video peristiwa yang berlangsung untuk tujuan promosi dan sebagai rakaman sejarah. Pengambilan video rasmi akan diuruskan oleh unit media di bawah Hal Ehwal Korporat dan boleh juga disediakan oleh fakulti berkenaan. Video yang telah diambil dan diedit perlu diarkibkan di Perpustakaan Sultanah Zanariah dan boleh digunakan dalam bahan pemasaran program Syarahan Perdana Profesor.

2.8.4 Laman Sesawang

Laman sesawang atau website amat efektif dalam penyaluran maklumat kepada pebagai pihak tanpa kekangan batasan masa, ruang dan media. Oleh itu, sebuah laman sesawang khas untuk Syarahan Perdana Profesor telah diwujudkan di bawah laman sesawang UTM untuk menarik minat pelbagai pihak untuk hadir ke majlis Syarahan Perdana Profesor. Pelbagai maklumat mengenai Syarahan Perdana Profesor akan diletakkan di dalam laman sesawang seperti maklumat umum, jadual syarahan, profesor terlibat, foto dan panduan syarahan. Alamat laman sesawang ini ialah http://www.spputm.utm.my/
Selain laman sesawang khas UTM ini, maklumat tambahan dan pautan ke laman sesawang boleh juga diletakkan di laman sesawang lain seperti laman sesawang fakulti dan laman sesawang profesor berkenaan. Laman-laman sesawang iniakan berfungsiuntuk memaklumkan kepada pelbagai pihak berkenaan penganjuran Syarahan Perdana Profesor dan sekiranya memerlukan maklumat tambahan akan dipindahkan ke laman sesawang Syarahan Perdana Profesor.
2.8.5 Promosi Media Massa

Media massa memainkan peranan penting dalam mempromosikan sebarang acara dan tentu sekali termasuk Syarahan Perdana Profesor. Urusetia akan menyediakan pelbagai bahan siaran media dengan kerjasama profesor untuk diedarkan kepada media massa. Penulisan rencana yang berkaitan Syarahan Perdana Profesor untuk siaran media akan juga membantu usaha promosi. Selain daripada itu, profesor perlu bekerjasama dengan media massa untuk mempromosikan Syarahan Perdana Profesor dengan cara memberikan temuduga pencapaian profesor kepada wartawan atau menyertai program di slot televisyen atau radio yang telah diaturkan. Pelan perancangan media akan disediakan oleh Hal Ehwal Korporat dengan kerjasama semua pihak berkaitan.
2.8.6 Risalah, Poster dan Bunting

Aktiviti seperti pengedaran pelbagai risalah, penampalan poster, kain rentang dan bunting di tempat
yang strategik akan dilakukan untuk memaklumkan kepada warga kampus dan masyarakat setempat akan penganjuran Syarahan Perdana Profesor.
2.8.7 Promosi Rangkaian Sosial
Promosi peribadi melalui rangkaian sosial didapati lebih efektif dalam usaha untuk menarik minat pelbagai pihak untuk hadir ke sesuatu majlis. Oleh itu, profesor berkenaan wajar menggunakan hubungan peribadi dan muat naik maklumat syarahan ke dalam pelbagai laman sosial yang disertainya. Pihak fakulti dan UTM boleh juga menggunakan senarai hubungan dan senarai edaran sedia ada untuk menghubungi pelbagai pihak bagi membantu aktiviti mempromosikan Syarahan Perdana Profesor.
Bab 4
Tanggungjawab dan Pengurusan Projek
4.1 Pengenalan
Syarahan Perdana Profesor bukan dilaksanakan oleh profesor seorang sahaja tetapi ramai pihak lain. Oleh itu, bab ini memperincikan tanggungjawab pelbagai pihak yang terlibat dalam melaksanakan Syarahan Perdana Profesor. Bab ini juga menyentuh aspek pengurusan projek Syarahan Perdana Profesor.

4.2 Penganjur Program

4.2.1 Punca Kuasa

Program dianjurkan oleh UTM melalui punca kuasa Timbalan Naib Canselor (Akademik & Antarabangsa).

4.2.2 Penyelia

Program ini dikawal selia oleh sebuah Jawatankuasa Program Syarahan Perdana Profesor UTM yang dilantiksecara rasmi oleh UTM.
4.2.3 Keanggotaan
Ahli Jawatankuasa adalah seperti berikut:-

i. Pengerusi 
Timbalan Naib Canselor (Akademik & Antarabangsa)

ii. Ahli Tetap
a. Lima (5) orang wakil Ahli Majlis Profesor UTM
b. Pengarah Penerbit UTM Press
c. Ketua Pustakawan UTM
d. Wakil Hal Ehwal Korporat UTM

iii. Setiausaha Bersama
Penolong Pendaftar Kanan Pejabat TNC (A&A),  dan

Wakil, Ahli Majlis Profesor UTM
4.3 Bidang Tugas Jawatankuasa Program
Jawatankuasa Program Syarahan Perdana Profesor yang dilantik mempunyai tugas berikut:
i. Menentukan hala tuju, dasar, tatacara, dan panduan pelaksanaan Syarahan Perdana Profesor UTM sebagai suatu majlis wacana ilmu yang gah dan berprestij tinggi selaras dengan hala tuju dan imej UTM.
ii. Menentukan kriteria calon dan penetapan jadual giliran, tarikh dan tempat Syarahan Perdana Profesor.
iii. Menubuh dan menggerakkan Urusetia Pelaksanaan Syarahan Perdana Profesor di bawah Pejabat Timbalan Naib Canselor (Akademik & Antarabangsa) dan Majlis Profesor UTM yang akan memberikan khidmat nasihat kepada para profesor dan Pusat Tanggungjawab (PTJ) bagaimana melaksanakan Syarahan Perdana Profesor.

iv. Bekerjasama dengan Penerbit UTM Press untuk menentukan pelbagai bahan penerbitan berkaitan dengan Syarahan Perdana Profesor diterbitkan.
v. Bekerjasama dengan Unit Perhubungan Awam UTM untuk membantu promosi Syarahan Perdana Profesor bersama Pusat Tanggungjawab dan profesor berkenaan.

vi. Memastikan Syarahan Perdana Profesor dilaksanakan mengikut jadual dan tatacara yang telah ditetapkan.

vii. Memberikan maklum balas dan cadangan penambahbaikan program Syarahan Perdana Profesor kepada UTM.
4.4 Tanggungjawab TNC(A&A)
Timbalan Naib Canselor (Akademik & Antarabangsa) bertanggungjawab kepada perkara berikut:
i. Melantik ahli Jawatankuasa Program Syarahan Perdana Profesor.

ii. Mempengerusikan mesyuarat Jawatankuasa Program Syarahan Perdana Profesor.

iii. Mengesahkan jadual giliran selama dua tahun bagi penyampaian Syarahan Perdana Profesor.

iv. Mengeluarkan surat jemputan menyampaikan Syarahan Perdana Profesor kepada para profesor.
v. Memohon bajet khas daripada universiti untuk membiayai Program Syarahan Perdana Profesor.

vi. Menyalurkan bajet/peruntukan kepada Urusetia Bersama Syarahan Perdana Profesor, Penerbit UTM Press, fakulti terpilih dan pihak berkenaan untuk menganjurkan majlis Syarahan Perdana Profesor dan acara iringannya.

vii. Mempengerusikan majlis Syarahan Perdana Profesor.

viii. Mewakili Naib Canselor mempengerusikan majlis Syarahan Perdana Profesor Emeritus ketika ketiadaannya.

4.5 Tanggungjawab Pejabat TNC(A&A)

Pejabat Timbalan Naib Canselor (Akademik & Antarabangsa) bertanggungjawab kepada perkara berikut:
i. Menguruskan mesyuarat Jawatankuasa Program Syarahan Perdana Profesor.
ii. Menyediakan minit untuk mesyuarat Jawatankuasa Program Syarahan Perdana Profesor.
iii. Menjadi Urusetia bersama Syarahan Perdana Profesor dengan Majlis Profesor.

iv. Menyelaraskan aktiviti Syarahan Perdana Profesor dengan Majlis Profesor.

v. Membuat laporan berkala mengenai Syarahan Perdana Profesor.
4.6 Tanggungjawab Majlis Profesor
Majlis Profesor sebagai Urusetia Bersama akan menjalankan tanggungjawab dan menyediakan pelbagai khidmat untuk menjayakan program Syarahan Perdana Profesor. Antaranya;
i. Menjadi ahli Jawatnkuasa Program Syarahan Perdana Profesor dan menjalankan tugas-tugas yang telah ditetapkan.

ii. Memberi khidmat nasihat kepada para profesor, fakulti atau pusat tanggungjawab mengenai tatacara bagaimana melaksanakan Syarahan Perdana Profesor UTM dengan efektif.
iii. Memberi khidmat nasihat kepada para profesor UTM yang dicalonkan untuk memberi syarahan perdananya mengenai kesesuaian judul, kandungan dan kualiti syarahan yang akan disampaikan supaya bersesuaian dan menepati objektif Syarahan Perdana Profesor UTM.
iv. Memberi khidmat nasihat kepada para profesor UTM mengenai pelbagai aspek penyediaan teks yang akan mengiringi penyampaian Syarahan Perdana Profesor supaya memenuhi garis panduan penerbitan teks Syarahan Perdana Profesor yang telah ditetapkan.
v. Bekerjasama dengan Penerbit UTM Press untuk memantau penerbitan teks dan kompilasi Syarahan Perdana Profesor mengikut jadual dan menepati kriteria yang telah ditetapkan.
vi. Membantu Hal Ehwal Korporat UTM dalam pelbagai aktiviti promosi Syarahan Perdana Profesor UTM.
vii. Membantu pusat tanggungjawab menjayakan pelaksanaan majlis Syarahan Perdana Profesor UTM.
viii. Menyediakan ahli Majlis Profesor yang bersesuai dengan bidang ilmu profesor untuk bertugas memberikan khidmat nasihat yang diperlukan berkaitan Syarahan Perdana Profesor UTM.
ix. Menyemak pelaksanaan sesuatu Syarahan Perdana Profesor UTM supaya mematuhi garis panduan yang telah ditetapkan.

x. Membuat laporan berkala mengenai Syarahan Perdana Profesor.

4.7 Tanggungjawab Pengerusi

Pengerusi majlis mempunyai tanggungjawab berikut:
i. Memberikan kata aluan dalam pembukaan majlis Syarahan Perdana Profesor.
ii. Memperkenalkan profesor.

iii. Mempersilakan profesor menyampaikan syarahan.

iv. Menjemput pengulas menyampaikan ulasan.

v. Mempengerusikan sesi soal jawab.

vi. Menutup majlis dan memberikan kesimpulan peribadi.
vii. Menyampaikan sijil dan cederahati kepada profesor dan pengulas.
viii. Beramah mesra dengan tetamu dalam majlis keraian.
4.8 Tanggungjawab Profesor
Setiap profesor penyampai syarahan mempunyai tanggungjawab berikut:
a. Menerima secara rasmi jemputan rasmi daripada UTM untuk menyampaikan Syarahan Perdana Profesor UTM berdasarkan jadual yang telah ditetapkan.
b. Menyatakan cadangan judul syarahan dalam surat rasmi penerimaan jemputan.
c. Datang berbincang dengan ahli Majlis Profesor di Urusetia Syarahan Perdana Profesor UTM untuk menetapkan judul akhir yang dipersetujui oleh semua pihak bagi memenuhi ktiteria yang telah ditetapkan serta mendengar taklimat mengenai apa yang perlu dilakukan oleh calon.
d. Menyediakan teks yang akan mengiringi penyampaian syarahan supaya mematuhi garis panduan penerbitan yang telah ditetapkan.

e. Menyerahkan teks lengkap dalam tempoh masa selewat-lewatnya DUA (2) bulan sebelum tarikh majlis.
f. Bekerjasama dengan staf Penerbit UTM Press untuk menyemak, menyunting dan memastikan teks yang diterbitkan tepat seperti yang dikehendaki, mencapai tahap kualiti yang tinggi dan tidak melanggar mana-mana hakcipta atau sensitiviti agama dan kaum.
g. Bekerjasama dengan Hal Ehwal Korporat untuk sesi fotografi dan aktiviti promosi.

h. Bertanggungjawab meramaikan kehadiran Syarahan Perdana Profesor calon dengan cara membantu Hal Ehwal Korporat untuk menghubungi pelbagai pihak seperti rakan sama bidang, kenalan, pelajar, orang ramai dan sanak saudara melalui pelbagai media.
i. Menyediakan ucapan dan bahan pembentangan iringan dalam bentuk audio-visual selaras dengan judul, bidang kepakaran dan amalan terbaik dalam bidang ilmu calon berkenaan.

j. Menghadirkan diri di tempat syarahan diadakan pada tarikh dan masa yang tepat.

k. Berpakaian kemas dan memakai jubah akademik UTM yang lengkap ketika memberikan syarahan.

l. Memastikan syarahan yang disampaikan tidak mengandungi bahan terlarang, lucah, atau sensitif yang boleh menyinggung mana-mana kaum atau agama dalam masyarakat majmuk Malaysia. Sekiranya terdapat keperluan untuk menggunakan bahan-bahan sensitif maka adalah menjadi tanggungjawab calon berkenaan untuk memaklumkan kepada Urusetia dan mendapatkan kelulusan UTM terlebih dahulu untuk menggunakan bahan tersebut.
m. Menyampaikan syarahan dalam bahasa dan gaya persembahan efektif yang bersesuaian dengan khalayak yang hadir supaya menyerlahkan lagi ketokohan profesor berkenaan dalam bidang ilmu kepakarannya.
n. Menjaga tatasusila dan etika peradaban yang tinggi ketika berucap dan menjawab soalan yang diajukan oleh para hadirin dan media massa secara tertib, efektif dan profesional.
4.9 Tanggungjawab Pengulas

Setiap pengulas syarahan mempunyai tanggungjawab berikut:

i. Menerima secara rasmi jemputan rasmi daripada UTM untuk mengulas Syarahan Perdana Profesor berkenaan berdasarkan judul dan jadual yang telah ditetapkan.
ii. Membuat kajian dan menyediakan teks ucapan bagi ulasan syarahan. 
iii. Menghadirkan diri di tempat syarahan diadakan pada tarikh dan masa yang tepat.

iv. Berpakaian kemas dan sut ketika memberikan ulasan.

v. Memastikan ulasan yang disampaikan tidak mengandungi perkara terlarang, lucah, atau sensitif yang boleh menyinggung mana-mana kaum atau agama dalam masyarakat majmuk Malaysia. 

vi. Menyampaikan ulasan dalam bahasa dan gaya persembahan efektif yang bersesuaian dengan khalayak yang hadir supaya menyokong syarahan yang telah diberikanoleh profesor. 

vii. Menjaga tatasusila dan etika peradaban yang tinggi ketika memberikan ulasan dan ketika majlis berlangsung.
4.10 Tanggungjawab Fakulti atau Pusat Tanggungjawab

Setiap profesor secara pentadbiran berada di bawah sesuatu fakulti, sekolah atau pusat tanggungjawab. Oleh itu, fakulti, sekolah atau pusat tanggungjawab yang berkenaan akan menjadi hos kepada Syarahan Perdana Profesor yang disampaikan oleh profesor masing-masing mengikut giliran dalam jadual yang telah ditetapkan.
Antara tanggungjawab yang perlu diambil oleh fakulti, sekolah atau pusat tanggungjawab adalah seperti berikut:
i. Bekerjasama dengan Urusetia Syarahan Perdana Profesor untuk penempahan ruang syarahan dan ruang pameran iringan.

ii. Memastikan dewan syarahan disediakan dengan kemasan dan standard seperti yang telah dirancangkan.
iii. Bekerjasama dengan juruteknik bertugas dewan syarahan supaya sistem siar raya berfungsi dengan sempurna.
iv. Bekerjasama dengan profesor dan pihak media untuk menguruskan penghasilan montaj latar diri professor.

v. Menguruskan bahan, pengangkutan dan pekerja untuk menyediakan pameran iringan di luar dewan Syarahan Perdana Profesor.

vi. Bekerjasama dengan Ketua Pustakawan dan menguruskan bahan, pengangkutan dan pekerja untuk menyediakan pameran iringan di Perpustakaan Sultanah Zanariah.

vii. Menguruskan katering untuk jamuan majlis keraian sempena Syarahan Perdana Profesor.
viii. Bekerjasama dengan Hal Ehwal Korporat untuk sesi fotografi dan aktiviti promosi.

ix. Bertanggungjawab meramaikan kehadiran Syarahan Perdana Profesor dengan cara bekerjasama dengan Hal Ehwal Korporat untuk menghubungi pelbagai pihak dalam senarai jemputan melalui pelbagai media dan mendapatkan maklumat kehadiran mereka.
x. Menyediakan petugas untuk pendaftaran peserta dan penunjuk tempat duduk.
xi. Menyediakan jurufoto dan juruvideo untuk membuat liputan sewaktu syarahan berlangsung untuk dimasukkan ke dalam pelbagai media.

4.11 Tanggungjawab Penerbit UTM Press
Penerbit UTM Press mempunyai peranan penting dalam menyiapkan pelbagai penerbitan berkaitan Syarahan Perdana Profesor. Antaranya ialah:
i. Menjadi ahli Jawatnkuasa Program Syarahan Perdana Profesor dan menjalankan tugas-tugas yang telah ditetapkan.

ii. Bekerjasama dengan Urusetia Syarahan Perdana Profesor dan Majlis Profesor untuk menerbitkan buku Panduan Syarahan Perdana Profesor mengikut spesifikasi dan keperluan yang dinyatakan Jawatankuasa Program Syarahan Perdana Profesor.
iii. Bekerjasama dengan profesor berkenaan, fakulti berkenaan, Urusetia Syarahan Perdana Profesor dan Majlis Profesor untuk menerbitkan monograf teks iringan sempena Syarahan Perdana Profesor. 

iv. Bekerjasama dengan Urusetia Syarahan Perdana Profesor dan Majlis Profesor untuk menerbitkan kompilasi bab buku teks iringan Syarahan Perdana Profesor mengikut spesifikasi dan keperluan yang dinyatakan oleh Jawatankuasa Program Syarahan Perdana Profesor.
v. Membuat rekabentuk sijil dan cenderahati Syarahan Perdana Profesor supaya konsisten dengan rekabentuk monograf teks iringan dan buku kompilasi Syarahan Perdana Profesor.

vi. Menerima manuskrip teks iringan daripada Profesor dalam tempoh waktu yang telah ditetapkan dan merekodkannya ke dalam sistem maklumat.

vii. Mentransformasikan manuskrip ke dalam bentuk pra-cetak.

viii. Melantik editor untuk menyunting manuskrip dan menyerahkan manuskrip yang sudah disusunatur untuk suntingan.

ix. Menerima balik manuskrip yang sudah disunting.
x. Berbincang dengan Profesor mengenai manuskrip yang telah disunting dan mendapatkan persetujuan boleh dicetak.
xi. Menguruskan semua proses pencetakan salinan siap kamera (CRC) manuskrip sebanyak bilangan naskah yang telah ditetapkan.

xii. Menguruskan pengedaran monograf dan buku kompilasi.
xiii. Menetapkan gaya penerbitan monograf dan teks Syarahan Perdana Profesor.
4.12 Tanggjungjawab Perpustakaan Sultanah Zanariah
Perpustakaan Sultanah Zanariah mempunyai tanggungjawab berikut:
i. Menjadi ahli Jawatankuasa Program Syarahan Perdana Profesor dan menjalankan tugas-tugas yang telah ditetapkan.

ii. Bekerjasama dengan profesor dan fakulti berkenaan untuk menganjurkan pameran iringan Syarahan Perdana Profesor di premis Perpustakaan Sultanah Zanariah.
iii. Mengkatalog dan mengarkibkan pelbagai bahan berkaitan Syarahan Perdana Profesor ke dalam repositori khas.
iv. Menjalankan aktiviti promosi untuk menarik pengunjung Perpustakaan Sultanah Zanariah supaya melawat pameran dan menggunakan bahan koleksi Syarahan Perdana Professor.

4.13 Tanggungjawab Hal Ehwal Korporat
Antara tanggungjawab yang akan dilakukan oleh Unit hal Ehwal Korporat adalah seperti berikut:
i. Menjadi ahli Jawatnkuasa Program Syarahan Perdana Profesor dan menjalankan tugas-tugas yang telah ditetapkan.

ii. Menyediakan pelan perancangan media untuk mempromosikan Syarahan Perdana Profesor/Profesor Emeritus.

iii. Bekerjasama dengan pelbagai pihak untuk mempromosikan Syarahan Perdana Profesor/Profesoe Emeritus melalui pelbagai keadah dan media.
iv. Menyediakan siaran media untuk edaran kepada wakil media massa untuk mempromosikan Syarahan Perdana Profesor.
v. Menyediakan kit media untuk edaran kepada wakil media massa sewaktu Syarahan Perdana Profesor.
vi. Menganjurkan sidang media selepas syarahan untuk memberi peluang para wartawan menemubual profesor.

vii. Menyediakan jurufoto untuk sesi fotografi dan untuk meliputi acara Syarahan Perdana Profesor.

viii. Menguruskan pengacara rasmi untuk Syarahan Perdana Profesor.

ix. Menyediakan senarai jemputan rasmi universiti.

x. Menjemput tetamu kehormat ke majlis Syarahan Perdana Profesor.

xi. Menentukan protokol majlis Syarahan Perdana Profesor.

xii. Menentukan tempat duduk tetamu kehormat di dewan syarahan dan majlis keraian berdasarkan protokol sedia ada.
BAB 5 Panduan Penyediaan Teks Iringan
5.1 Pengenalan

5.2 Genre Teks Iringan
Teks iringan yang disediakan wajar berbentuk sebuah makalah ilmiah karya asli yang lengkap mengenai judul yang akan disampaikan dalam Syarahan Perdana Profesor dan telah dipersetujui oleh Jawatankuasa Program Syarahan Perdana Profesor UTM.
Oleh kerana teks iringan ini akan diterbitkan pada awalnya sebagai monograf yang diedarkan sewaktu syarahan dan kemudian diterbitkan semula sebagai bab buku dalam kompilasi Syarahan Perdana Profesor UTM maka teks ini wajar bermutu tinggi dan boleh berdiri sendiri sebagai karya hebat hasil tangan seorang profesor.
5.3 Konvensyen

Dengan mengambil kira kepelbagaian bidang dan cara penulisan dalam bidang berkenaan, pengarang wajar memastikan bentuk tulisan dan bentuk kandungan bahan ditulis mengikut konvensyen yang biasa diterima pakai dalam penulisan makalah ilmiah.

5.4 Elemen Teks

Teks wajar mengandungi elemen berikut:

i. Judul syarahan 
ii. Foto Penyampai
iii. Abstrak Bahasa Melayu

iv. Abstrak Bahasa Inggeris 

v. Pengenalan 

vi. Tajuk-tajuk kecil badan teks yang memperihalkan pelbagai perkara seperti masalah yang dikupas, kewajaran kajian dilakukan, penyelesaian yang dicadangkan, kaedah yang digunakan, hasil kajian yang diperolehi, perbincangan dan cadangan.
vii. Kesimpulan/Penutup

viii. Rujukan 

ix. Latar Diri Bahasa Melayu dan Bahasa Inggeris
5.5 Sifat dan Isi Teks 

Teks Syarahan Perdana hendaklah sebuah karya asli seseorang profesor yang belum pernah diterbitkan sebelumnya dan dalam bahasa Melayu atau Inggeris.

Oleh kerana sasaran Syarahan Perdana Profesor adalah masyarakat umum maka makalah yang dikarang perlu dapat dibaca oleh pelbagai pihak yang bukan sahaja dalam bidang sempit ilmu kepakaran profesor.

Syarahan Perdana dan teksnya sepatutnya mengolah perkembangan dan arah aliran bidang ilmu yang diceburi atau yang berhubung kait dengan kepakaran seseorang profesor. 

Teks syarahan hendaklah menyerlahkan pencapaian ilmuan dalam kerjaya dan kepakaran seseorang profesor. 

Teks menyorot perkembangan penemuan dalam bidang ilmu seseorang profesor serta meletakkan sumbangan dan kecemerlangan profesor berkenaan. 
Syarahan Perdana dan teksnya sepatutnya mengandungi sorotan literatur bidang yang disyarahkan. 

Teks memantau dan menilai perkembangan serta kemajuan dalam bidang ilmu seseorang profesor, kemudian berkongsi sesuatu gagasan atau teori yang sedang diterokai dan impaknya pada masa kini dan masa akan datang. 

Mengemukakan dan mengupas teori baru berdasarkan teori yang berlandaskan penyelidikan utama sendiri dan perbandingan dengan penyelidikan orang lain. 

Mengaitkan atau merujuk pengajaran, penyelidikan, perundingan, penerbitan dan pengalaman profesor dalam pengkaji persoalan yang diketengahkan. 

Supaya teks tidak hanya tertumpu pada bidang pengkhususan yang sempit, pengarang wajar meluaskan ufuk ilmu dengan membuat kupasan yang berkait dengan bidang, industri, masyarakat dan perkembangan terkini peringkat tempatan, kebangsaan dan antarabangsa.

5.6 Kepengarangan 

Pengarang bertanggungjawab ke atas teks yang ditulisnya untuk Syarahan Perdana Profesor.

Pengarang diminta memberi jaminan kepada bahawa teks syarahan yang diserahkan adalah sebuah karya asli hasil penulisannya sendiri.  

Karya ini harus bentuk asli dan tidak melanggar secara apa jua pun mana-mana hak cipta. Sekiranya terdapat keperluan untuk merujuk karya orang lain maka kaedah rujukan dan kutipan yang biasa digunakan dalam penulisan akademik wajar digunakan.

Teks yang dihasilkan tidak wajar mengandungi sebarang perkara yang lucah, biadab, menjatuhkan maruah, fitnah atau perkara sensitif yang boleh mencetuskan kontroversi.

5.7 Judul

Untuk menarik masyarakat umum untuk berminat dan datang ke syarahan perdana profesor berkenaan, judul yang ditetapkan mestilah menarik dan relevan dengan isu semasa.

Untuk membantu penetapan judul yang sesuai, profesor boleh mencadangkan judul dan kemudian diputuskan secara bersama selepas perbincangan dengan Urusetia. 

5.8 Abstrak

Setiap teks syarahan wajar disertakan dengan abstrak dalam lingkungan 200 perkataan.

Oleh kerana abstrak akan digunakan untuk pelbagai tujuan termasuk promosi maka abstrak wajar disediakan dalam bahasa Melayu dan Inggeris dengan salah satu daripadanya adalah terjemahan kepada abstrak yang asal.

Selain menyatakan secara ringkas subjek atau isu yang dikupas, abstrak wajar menerangkan obejektif kajian dan skopnya, keadah penyelesaian yang digunakan, hasil dapatan yang ditermui dan mengapa perkara ini semua penting dan relevan dengan masyarakat.

5.9 Kata Kunci

Untuk memudahkan pengindeksan dan pencarian maklumat, abstrak wajar disertakan dengan tidak lebih daripada lima (5) kata kunci di sebelah bawah. Kata kunci wajar mematuhi standard penamaan bidang ilmu yang lazim digunakan daam bidang akademik.
5.10 Diri

Latar diri atau biodata hendaklah ditulis dalam bahasa Melayu dan Inggeris. Panjang latar diri adalah dalam lingkungan 300 perkataan.

Sebaik-baiknya, maklumat yang dinyatakan perlulah relevan dan mendokong bidang hujahan syarahan perdana yang akan disampaikan. 

Kandungan latar diri sebaik-baiknya perlu menyatakan secara ringkas perkara berikut:

i. Maklumat kelahiran dari segi tarikh, tempat dan nama ibu bapa, 

ii. Latar pendidikan dari alam persekolahan sehingga ke universiti dengan menyatakan nama institusi, bidang yang diambil, tahap pengajian dan pencapaian.

iii. Kerjaya ringkas dengan menyatakan jawatan penting yang pernah dan sedang disandang serta pengalaman bertugas di tempat lain sekiranya ada.

iv. Bidang ilmu yang dikuasai termasuk dari segi pengajaran dan penyeliaan.

v. Hasil penerbitan terkini dan berkualiti seperti buku karya asli dan terjemahan, makalah jurnal, kertas kerja persidangan, ucap utama dan sebagainya.

vi. Penemuan hebat dan harta intelek hasil penyelidikan, pembangunan, pengkomersialan dan perundingan.

vii. Anugerah akademik dan profesional serta pingat dan penghormatan yang diperolehi peringkat kebangsaan dan antarabangsa,

viii. Keanggotaan dalam badan kerjaaan, jawatankuasa, badan profesional dan sumbangan kepada masyarakat.

BAB 6: GAYA PENERBITAN
6.1 Pengenalan

Garis panduan penyediaan teks syarahan dan penerbitan Syarahan Perdana Profesor ini bertujuan memberikan panduan kepada penulis tentang prosedur penyediaan teks syarahan. Di samping itu, garis panduan ini dapat dijadikan pegangan oleh Penerbit dalam urusan menerbitkan Siri Syarahan Perdana Profesor. Ringkasnya, diharap garis panduan ini mampu meningkatkan mutu penerbitan teks syarahan, menjimatkan masa, dan menyediakan bahan yang seragam sifatnya. 

Justeru itu, garis panduan ini memfokuskan pemerihalan dengan mengetengahkan:

(i) Kandungan Siri Syarahan Perdana Profesor, dan

(ii) Panduan penyediaan teks syarahan,
6.1.1 Am
Teks syarahan yang ditulis dalam bahasa melayu atau bahasa Inggeris hendaklah ke meja Urusetia Syarahan Perdana Profesor dalam dua (2) salinan bersih, ditaip menggunakan kertas ukuran A4. Penyerahan hendaklah disertai dengan sebuah disket/CD-WR yang mengandungi teks syarahan atau disalurkan menerusi e-mail yang dialamatkan kepada e-mail: yasni@utm.my  Halaman teks syarahan hendaklan diberi nombor secara berturutan menggunakan angka Arab sahaja, dari halaman pertama hingga halaman terakhir. Teks syarahan hendaklah ditaip langkau dua baris (double spacing) serta ruang tepi yang memadai berukuran dari sebelah kiri: atas: kanan: bawah: 1.5’’(40 mm):1.0’’(25 mm):1.25’’(30 mm):1.2’’(30 mm).
6.1.2 Biodata

Biodata hendaklah disediakan dalam dwibahasa sekiranya teks syarahan disediakan dalam bahasa Inggeris. Bagi teks syarahan yang disediakan dalam bahasa Melayu biodata memadai disediakan dalam bahasa Melayu sahaja. Panjang biodata hendaklah sekitar 300 perkataan. Kandungan biodata sebaik-baiknya hendaklah mengandungi perkara-perkara di bawah:
· Senario taraf pendidikan secara ringkas (taraf pendidikan, university dan tahun diperolehi),

· Hasil penulisan – buku karya asli, karya terjemahan, karya adaptasi, dan monograf,

· Kertas kerja yang dibentangkan dalam seminar, persidangan, symposium, kongres peringkat kebangsaan dan antarabangsa

· Kertas kerja yang dimuatkan dalam jurnal peringkat kebangsaan dan antarabangsa,

· Jawatan yang pernah disandang sepanjang kerjaya, 

· Anugerah professional yang diperoleh di peringkat kebangsaan dan antarabangsa,

· Keaggotaan dalam badan kerajaan, pertubuhan/jawatankuasa professional peringkat kebangsaan dan antarabangsa,

· Sebarang pingat atau penghormatan yang diterima peringkat kebangsaan dan antarabangsa, dan

· Hasil penemuan dan reka cipta.

6.2 Abstrak

Setiap teks syarahan harus disertakan abstrak tidak melebihi 200 perkataan. Selain menyatakan subjek dan skop teks syarahan, abstrak hendaklah juga menerangkan ringkasan tentang hasil dapatan kajian. Sertakan sekurang-kurangnya lima (5) kata kunci yang boleh memudahkan pencarian semula maklumat.
6.3 Gaya

Penulisan teks syarahan seboleh-bolehnya perlu mengandungi bahagian berikut: Pengenalan; Bahan dan Kaedah; Keputusan dan perbincangan, dan Kesimpulan. Setiap bahagian subbahagian haruslah dinomborkan menggunakan nombor Arab. Semua pengukuran data saintifik dan makmal mestilah menggunakan Sistem Unit Antarabangsa.
6.4 Format

Teks syarahan hendaklah ditaip langkau dua baris (double spacing) pada kertas A4 potrait dengan jidar atau margin seperti berikut:


Kanan:  
1.5”’ (40 mm)

Kiri:

1.25” (30 mm)


Atas:

1.0” (25 mm)


Bawah:
1.2”(30 mm)
6.5 Pernomboran
Setiap bahagian dan sub-bahagian haruslah dinomborkan menggunakan nombor Arab.
6.6 Sistem Unit
Sistem Unit Antarabangsa digunakan selaras dengan standard yang digunakan di Malaysia.
6.7 Jadual
{Isi dengan teks dari buku lama}

6.8 Ilustrasi
Ilustrasi meliputi pelbagai bahan seperti lukis garis, catatan, fotografi, carta, graf dan peta. 
{Isi dengan teks dari bukulama}
Ilustrasi hendaklah disediakan dengan kemas dan jelas agar sesuai untuk dicetak dalam buku. Hanya ilustrasi yang kemas dan jelas serta sesuai akan dicetak.
6.9 Tatatanda dan Persamaan matematik
{Isi dengan teks dari buku lama}

6.10 Petikan
{Isi dengan teks dari buku lama}

6.11 Huruf Condong
{Isi dengan teks dari buku lama}

6.12 Lambang dan Rumus
{Isi dengan teks dari buku lama}

6.13 Tajuk Kecil
{Isi dengan teks dari buku lama}

6.14 Singkatan

{Isi dengan teks dari buku lama}

6.15 Gaya Rujukan
6.16 Catatan
{Isi dengan teks dari buku lama}

6.16.1 Catatan Kaedah Pengarang – Tarikh

{Isi dengan teks dari buku lama}

6.16.2 Catatan kaki
{Isi dengan teks dari buku lama}

6.17 Gaya Rujukan Bidang Sains dan kejuruteraan – Gaya CBE atau AMA

{Isi dengan teks dari buku lama}

6.17.1 Gaya rujukan Saisn Sosial – Gaya APA

{Isi dengan teks dari buku lama}

BAB : 7 PENUTUP
Buku ini bertujuan menyampaikan pelbagai maklumat yang dapat dijadikan panduan untuk menganjurkan Syarahan Perdana Profesor dengan sempurna. Sebagai sebuah buku yang lahir daripada keperluan untuk mendapatkan maklumat menyeluruh daripada satu sumber rujukan, segala usaha sudah dilakukan untuk memastikan buku ini lengkap. Bagaimanapun usaha ini tentulah sesuatu yang sukar dilakukan kerana majlis Syarahan Perdana Profesor seperti semua acara di dunia, berubah dengan perkembangan zaman. Cara pemasyhuran profesor juga akan berubah nanti dan keadah yang lain pula akan digunakan. Oleh itu buku ini akan dikemaskinikan bila sampai waktunya. Sementara itu, semua profesor sedia ada dan bakal profesor wajar membaca buku ini dan membuat persiapan awal untuk syarahan perdana masing-masing. Profesor sebagai mahaguru dan tonggak akademik sesuatu universiti wajar berkongsi ilmu dan kepakaran mereka dengan masyarakat awam melalui penyampaian syarahan. Program Syarahan Perdana Profesor UTM akan memberi peluang kepada masyarakat setempat mengalu-alukan pelantikan atau kenaikan pangkat serorang lagi profesor.
RUJUKAN

Rujuk Buku Lama untuk bahan rujukan.
LAMPIRAN

A. SENARAI SEMAK PROJEK
B. SENARAI SEMAK PENERBITAN

